
GIPERTONIYANING KELIB CHIQISHI VA OLDINI OLISHNING ZAMONAVIY 
TAMOYILLARI   
 
Nabiyeva Umida Xusanovna 
Toshkent Kimyo Xalqaro Universiteti Pediatriya fakulteti 2-bosqich  talabasi 
 
Ilmiy rahbar: Ahmadaliyeva Dono Toganovna 
Toshkent Kimyo Xalqaro Universiteti "Klinik fanlar" kafedrasi katta o`qituvchisi 
 
Annotatsiya. Gipertoniya-yurak qon tomir tizimi bilan bog`liq kasallik hisoblanib, qonning oqish tezligi oshishi 
bilan kechadigan kasallik. Mamlakatimiz aholisining 40%  shu kasallik bilan aziyat chekadi. Erkaklarning 37%, 
ayollarning 58% kasallikka chalinganini bilishadi va ularning 22 va 46% gina davolanadi xolos. Gipertoniya 
surunkali kasallik hisoblanib, davomiy davolanish va qatiy nazoratni talab qiladi. ushbu maqolada gipertoniyaning 
kelib chiqishi, oldini olish haqidagi savollarga javob beriladi.  
 
Kalit soʻzlar: Arterial bosim, semizlik, qandli diabet, osh tuzi, gipodinamiya, yurak, miya, ateroskleroz 

 

THE ORIGIN OF HYPERTENSION AND MODERN PRINCIPLES OF ITS 
PREVENTION 
 
Nabieva Umida Khusanovna 
2-year student at the Pediatric Faculty of Kimyo International University in Tashkent 
 
Scientific supervisor: Akhmadalieva Dano Toganovna 
Senior Lecturer of the Department  
"Clinical Disciplines" Kimyo International University in Tashkent 
 
Annotation. Hypertension is a disease related to the cardiovascular system and is characterized by an increase in 
blood flow velocity. About 40% of the population in our country suffers from this condition. 37% of men and 58% 
of women are aware that they have hypertension, but only 22% of men and 46% of women receive treatment. 
Hypertension is considered a chronic disease that requires long-term treatment and strict control.This article 
addresses questions about the origin of hypertension and the principles of its prevention. 
 
Key words: Blood pressure, obesity, diabetes mellitus, table salt, physical inactivity, heart, brain, atherosclerosis. 

 

Gipertoniya(essentsial gipertenziya)-maksimal va minimal arterial bosimning 

ko`tarilishi bilan bog`liq holda , organizm yoki organlarda hech qanday organik o`zgarish ro`y 

bermay, tomirlar tonusining o`zgarishi va yurak faoliyati izdan chiqishi bilan boradigan kasallik. 

Kasallikning kelib chiqish sabablari oxirigacha o`rganilmagan. Kasallik kelib chiqishiga asosiy 

sabab irsiy moyillikning tashqi muhit va organizmning ruhiy holatining birlashuvi orqali kelib 

chiqadi deb qarashadi. Gipertoniya kasalligi patogenezida simpatik-adrenal sistema faolligi 

oshishi va adrenoretseptorlar faoliyati o`zgarishi katta ro`l o`ynaydi. Buyrakda qon aylanishi 

buzilishi va qonda arterial qon bosimni oshiradigan renin moddasi miqdori oshishi 

patogenezning muhim omillaridandir. Gipertoniya kasalligi etiologiyasida irsiy omillar, ijtimoiy 

muhit, kasb turi, endokrin o`zgarishlar, yog` bosish, diabet va boshqa omillarga ahamiyat 

beriladi.Gipertoniya kasalligi mustaqil nozoligik kasallik hisoblanib, arterial gipertenziyalarning 

78-95% ini tashkil etadi. JSSTning tavsiyasiga ko`ra uch bosqichga bo`lingan. Har bir bosqichda 

uchraydigan o`zgarishlar haqida alohida to`xtalib o`tamiz. 

Birinchi bosqich (yengil gipertenziya). Organizm tinch holatida sistolik bosim 160-170, 

diastolik bosim esa 95-100 mm simob ustuni bo`lishi hisoblanadi.  Bu ko`rsatgichlar meyorga 

nisbatan yaqin bo`lganligi uchun klinik belgilari uncha ko`p bo`lmaydi.  

Ikkinchi bosqich ( o`rta gipertenziya). Sistolik bosim tinch holatda 180-200, diastolik 

bosim 105-115 mm simob ustuniga teng bo`lishi. Bu holatda arterial bosim qisqa vaqt oralig`ida 

ko`tarilgani uchun bosh og`rig`i, bosh aylanishi, karaxtlik, ko`rishning buzilishi, stenokardiya, 

karaxtlik va boshqa belgilar kuzatiladi. EKG va rentgenoskopiyada chap qorincha sezilarda 

holatda gipertrofiyasi aniqlanadi.  Bu holatni spontan ravishda o`z o`rniga qaytmaydi. 

Uchinch bosqich (og`ir turdagi gipertenziya). Sistolik bosim 200-230 mm simob ustuniga 

teng bo`ladi. Kriz holatda tez-tez takrorlanadi. Oxiri miokard infarkti va insultga olib kelishi 

mumkin. Bu bosqichda chap qorincha gipertrofiyasi bilan birgalikda yurak-miya, buyrak qon 

tomirlarida ateroskleroz ham kuzatiladi. Bu o`z funksiyasini bajarishi qiyinlashishiga, 

strukturasi buzilishiga olib keladi.  

Gipertoniya kelib chiqishiga quyidagi sabablarni keltirish mumkin: 

Surunkali ravishda ruhiy hissiyotlar kuchayishi, stress, yomon xotiralar takrorlanishi; 

Hujayra membranalari va ionlari hamda vegetativ nerv sistemalarining nuqsonlari; 

Tana massasining haddan tashqari yuqoriligi (semiz insonlarning 1/3 qismida 

gipertoniya aniqlangan); 

Qandli diabet ( katta yoshdagi diabetga chalingan bemorlatning 30-40% gipertoniya 

bilan kasallangan); 

Muntazam ravishda osh tuzini is`temol qilish; 

Turli xil yer qimirlashlari, tabiiy ofatlar, yong`inlar va ko`chkilar ham sabab bo`lishi 

mumkin. 

Bosh miya jarohatlari(avtohalokat, yiqilish, gipotermiya). 

Zararli odatlar(chekish, alkogolli ichimliklar istemol qilish, ko`p miqdorda qahva ichish) 

Yuqorida sanab o`tilgan holatlar gipertoniyaning kelib chiqishiga sabab bo`lishi mumkin. 

Bu kabi belgilar o`rganilishi natijasida bir qancha gipotezalar mavjud. Bu gipotezalar orqali shu 

kabi klinik holatlar nima sababdan kelib chiqqanligi aniqlanadi. Masalan, Gelgorn gipoteziyasi, 

ya`ni bu gipoteziyada gipertoniyaga gipotalamusning orqa qismida joylashgan kuchli 

qo`zg`aluvchanlik va reaktivlik ya`ni giperergiya sabab bo`ladi deb qarashgan. Giperergiyani 

keltirib chiqaruvchi omillar, gipotalamusning simpatik yadrolari bilan bog`langan emotsianal 

markazlaridagi kuchli hissiyot hisoblanadi. Ushbu tuzilmalarning giperergik holati yurak urish 

soning oshishi, adrenalin, noradrenalin, AKTG,kortikosteronlarning, renin kabi moddalar 

sintezini kuchaytiradi. Bu esa qon tomirlar devorining qisqarishini va qon oqimining 

tezlashishiga olib keladi. Muirad va Gayton gipotezalarida, gipertoniyaning asosiy kelib chiqish 

omili sifatida Na va suv disbalansi buzilishi siafatida qaraladi. Na va suvning tomirlar devorida 

to`planishi gipervolemiya, tomirlar tonusining ortishiga olib keladi, bu ham qon bosimini 

oshiradi. Shu kabi fikrlar orqali JSST umumiy gipertoniyaning bosqichlarida uchraydigan 

belgilarning tasnifini e`lon qilgan. Bunga ko`ra:  

Bu bosqichda ichki a`zolarda hech qanday obyektiv o`zgarishlar ro`y bermaydi. 

Bu bosqichda aortalar, uyqu, yonbosh va son arteriyalarida aterosklerotik zararlanishi 

va ularning ultratovush hamda angiografik belgilari namoyon bo`lishi, proteinuriya va plazmada 

kreatinin konsrntratsiyasi oshishi, qorachiq arteriyasining markazlashgan va lokal torayishi, 

chap qorincha devorining gipertrofiyasi kabi belgilar yaqqol namoyon bo`ladi 

Yurakda: stenokardiya, miokard infarkti, yurak yetishmovchiligi, bosh miyada: qon 

aylanishining vaqtincha buzilishi, insult, gipertonik enselopatiya kelib chiqishi, ko`rish nervi 

o`simtasiga qon quyilishi, ekssudat yig`ilishi, buyrak va plazmada kreatinin miqdori ko`payishi, 

buyrak yetishmovchiligi, aorta anevrizmasi kabi simptomlar kelib chiqishi bilan xarakterlanadi. 

Gipertoniyaning kriz vaqtlarida bemorga ruhiy va jismoniy tinchlik berish, bemor 

xonasidagi chiroyning yoriqligi pastligi, bemor sovuq qotib qolmasligini ta`minlash zarur. 

Gipertoniya kriz vaqtlarida chakka suyagining so`rg`ichsimon o`sig`iga zuluk qo`llanadi. Zuluk 

so`lagi tarkibidagi grudin moddasi qonning suyilishiga yordam beradi. Bu ham qon bosimini 

tushurishga yordam olib keladi. Gipertoniya bilan kasallangan bemorlarning ovqatlanish 

ratsioniga alohida e`tibor berish kerak. Ovqat ratsionidan yog`li, go`shtli, dudlangan, o`ta sho`r 

va achchiq taomlarni chiqarib yuborish kerak. Bularning o`rniga vitamin, minerallarga boy 

yengil taomlarni is`temol qilishinishini ta`minlash kerak. Bundan tashqari organizmga zararli 

bo`lgan mahsulotlardan voz kechish, ortqicha vaznni kamaytirish ham davolash muddatini 

qisqartiradi. Gipertoniya kasalligi bo`lgan bemorlarni parvarish qilishda bemorga salbiy ta`sir 

ko`rsatadigan har qanday omillarni bartaraf etish kerak. Masalan, kuchli yorug`lik, 

asabiylashish, shovqinlar va boshqalar. Bemorning tez-tez va oz-ozdan ovqatlanishini nazorat 

qilish kerak. Har qanday kasallik belgilarini kamaytirib ular keltirib chiqaradigan asoratlarni 

oldini olish mumkin. Buning uchun bemor yaqinlaridan katta sabr, sinchkovlik talab etiladi. 

